
Aðalfundur Frjálsíþróttaráðs HSK
Haldinn í Tíbrá þann 9. apríl 2018
Fundastjóri Engilbert Olgeirsson
Ritari Bryndís Eva Óskarsdóttir
Fundargestir 17
1. Fundarsetning. Guðmunda Ólafsdóttir setti fundinn og stakk upp á Engilbert Olgeirssyni sem fundarstjóra og Bryndísi Evu Óskarsdóttur sem fundarritara. Það var samþykkt samhljóða.
2. Skýrsla stjórnar og reikningar. Skýrsla stjórnar var lesin af Guðmundu og Engilbert fór yfir reikninga ráðsins. Samkvæmt þeim var hagnaður um 27.416 kr. Þrátt fyrir aukin gjöld sem voru helst vegna bolakaupa og mótahalds MÍ síðasta sumar. En fengum einnig meiri tekjur vegna mótsins enn áætlað var. Afskriftir voru auknar á tímatökutækjunum, jafnvel er stefnt að því að selja þau.
3. Álit kjörbréfanefndar. Fór Helgi S. Haraldsson yfir það. Finnst að fleiri félög ættu að vera dugleg að senda fulltrúa á fundinn, sérstaklega þau sem eiga iðkendur.
Fulltrúar á fundinn voru þeir sem hér segir:
Hekla átti tvo fulltrúa en einn mætti. -Sigurður Kristinnn Guðbjörnsson
Hrunamenn átti tvo fulltrúa og mættu þeir. -Guðbjörg Viðarsdóttir og Bjarney Vignisdóttir
Dímon átti tvo fulltrúa en einn mætti. – Eyrún María Guðmundsdóttir
Þjótandi átti tvo fulltrúa og mættu þeir. – Guðmunda Ólafsdóttir og Bryndís Eva Óskarsd.
Þór átti tvo fullrúa og mættu þeir. -Sigþrúður Harðardóttir og Silja Dögg Jensdóttir
Selfoss á í sjö fulltrúa og mættu þeir. – Helgi S. Haraldsson, Sigríður Anna Guðjónsdóttir, Svanhildur Gunnlaugsdóttir, Helga Sigurðardóttir, Svanhildur Bjarnadóttir,
Þuríður Ingvarsdóttir og Ólafur Guðmundsson
Engir fulltrúar frá öðrum virkum félögum s.s. Gnúpverjum, Laugdælingum, Biskupstungnamönnum og Garpi
Aðri fundargestir voru Engilbert Olgeirsson og Tinna Björnsdóttir.
Kjörbréfin voru samþykkt samhljóða.
4. Reikningar bornir undir atkvæði. Reikningar voru samþykktir samhljóða.
5. Tillögur:
1. Tillögur að breytingum á reglugerð um héraðsmót HSK í frjálsíþróttum. Unnið af Helga Harldssyni, Sigríði Önnu Guðjónsdóttur, Guðmundu Ólafsdóttur og Þuríði Ingvarsdóttur. Flestar breytingar eru tilkomnar af breytingum sem frjálsíþróttaþing FRÍ hefur gert á sínum reglugerðum. Það er að breyta nöfnum á flokkunum í öllum aldurshópum. Gömlu nöfnin tekin út og aðeins notuð piltar og stúlkur í öllum flokkum. Þetta á við grein 2b,2c,3b og 3c. Svo var 800m breytt í 600m  á mótum innanhús í flokkum stúlkna og piltar 15.ára (grein 2b). Í grein 3c var spjótkasti bætt við í flokkum 11 og 12 ára bæði piltum og stúlkum. Í 4. gein var gerð breyting á að engar hömlur séu á fjölda þátttökugreina innan móts. Grein 5 var einnig breytt í það að nú mega keppendur ekki keppa upp fyrir sig að undanskyldum boðhlaupum en þá verður keppandi að vera skráður á mótið. 6. grein aðlöguð að grein 5. 9. grein gerð skýrari. Eftir þess yfir ferð lagði Guðbjörg Viðarsdóttir til að 60m gind væri bætt við í flokki 12 ára bæði pilta og stúlkna innan og utanhúss. Það var samþykkt.
Reglugerð í heild sinni lögð fram, samþykkt.
2. Fjárhagsáætlun 2018 lögð fram af Engilbert. Árgjald óbreytt. Munum ekki halda Meistaramót þetta árið. Enginn búningakostnaður. Tímatökutæki keypt og eignfært. Annað svipað og fyrri ár. 
Uppúr þessu hófustu umræður um búningamál. Dýrt en það skiptir máli að allir séu í búningum. Hvað er hægt að gera til að halda utan um þessi mál. Hugmynd að ráðið eigi búninga fyrir bikarkeppnina- hefur verið gert áður en það gekk illa að halda utan um það. Guðbjörg kom með þá hugmynd að keppendur borgi smá til að fá gulu bolina í þeirri von að keppendur hugsi betur um þá og svo það sé hægt að kaupa boli á hverju ári fjárhagslega fyrir ráðið. Einnig til að nýliðar hvers árs eigi kost á að geta eignast bol. Þuríður lagði til að HSK treyjurnar verði gular fyrir árið 2020 því einlitu bláu treyjurnar eru ekki nógu einkennandi fyrir okkar félag. Stjórninni falið að skoða þessi mál betur. Fjárhagsáætlunin samþykkt samhljóða.
3. Árgjald. Lagt til að árgjald yrði óbreytt frá fyrra ári. Samþykkt samhljóða.
6. Kosningar
Kjósið var um sæti Helga Harlds, Silju Daggar Jensdóttur og Tómasar Karls Guðsteinssonar til tveggja ára. Helgi gefur kost á sér áfram. En Guðmunda lagði til að Tinna Björnsdóttir Umf. Selfoss og Sigurður K. Guðbjörnsson Umf. Heklu tækju sæti í ráðinu og var það samþykkt með lófaklappi.
Skoðunarmaður reikninga var Guðmundur Jónasson. Endurkosinn. Samþykkt.
Varaskoðunarmaður reikninga kosinn Sigríður Anna Guðjónsdóttir. Samþykkt.
7. Önnur mál. Helgi Haralds fór yfir mótin sem eru framundan og hafði nokkur orð um Vormótið og áhyggjur á framkvæmd þess. Illa hefur gengið að fá fólk til að starfa. Félögin hafa staðið sig illa í að senda fólk til að sjá um geinarnar og oft kemur það ekki í ljós fyrr en á mótadaginn. Þetta bitnar á keppendum og öðrum starfsmönnum. Hann spyr hvað sé hægt að gera. Stjórnin verði að skoða það. Einnig ræddi Helgi hvernig við ætlum sem lið að komast á MÍ 11-14 ára á Egilsstöðum. Leggur áherslu á að við eigum að fara þarna sem lið og allir hjálpist að. Vill að félögin sendi fulltrúa með sínum keppendum til að hjálpa til við að halda utanum ferðina. Líklegast að leigð verði rúta en það kostar mikið auk þess sem það er langt ferðalag. Þarf að taka ákvarðanir um þetta sem fyrst og búa til kostnaðarpakka.
Að lokum sagði hann frá nýju tímatökutækjunum sem kostuðu 2.500.00 kr. Á ráðið 50 % í tækjunum á móti Umf. Selfoss. Þau eru mun fullkomnari en þau gömlu og verða vígð á vormótinu. Rætt um að selja gömlu tækin, Engilbert leggur til að selja þau til Víkur þar sem þau eigi hlut í tækjunum fyrir. Ekki kemur til greina að lána nýju tækin. Ólafur Guðmundsson leggur til að kaupa tímatökuhlið til að nota innanhúss. Kæmi sér vel á æfingum.
Engilbert tekur til máls og hvetur alla að fara á Landsmótið í sumar. Þetta Landsmót er ný hugmynd. Hugsað sem fjölskyldumót. Þar sem allir geta haft gaman. Hægt að keppa, prufa og skemmta sér fram eftir kvöldi. Hugmyndin er að frumkvæðið til að mæta komi frá fólkinu, ekki að félögin séu að senda keppnislið.
Undir lokin var aðeins rætt um komandi Unglingalandsmót í Þorlákshöfn þar sem HSK er mótshaldarinn. Hvetja sem flesta til þátttöku hvort sem er keppendur eða starfsmenn.
Upp kom hugmynd í sambandi við gestaþátttöku á Héraðsmótum hvort það væri sniðugt að hafa sér greinar fyrir gesti í stað þess að bjóða þeim gestaþátttöku inní greinum með HSK keppendunum. Keppendur hafa áhuga á að koma á Selfoss, öðlast reynslu og keppa á þessum flotta velli. Ekkert ákveðið nema það er ljóst að þetta kostar vinnu og það er ekki svo auðvelt að fá fólk til starfa.
Ólafur Guðmunds sagði nokkur orð um meistarhópinn 15 ára og eldri. Æfingar hafa gengið vel og eru um 30 krakkar að æfa 5x i viku. Hann segir mikilvægt að halda vel utan um hópinn til þess að þau hætti ekki. Gera eitthvað annað til að efla andann. Sagði frá því að það hafi komið gestþjálfarar á æfingar og framundan er fyrirlestur með Ásdísi Hjálmsdóttur um hvað þarf til til að ná langt auk þess sem farið verður í næringarfræðina.
Engilbert sagði að lokum að árið 2017 hafi verið mjög gott ár. Keppendur HSK hafi sett HSK met í HSK metum þ.e. 226 met í öllum flokkum. Það sem af er þessu ári eru komin 47 met. Hann hvatti þjálfara til að vera dugleg að láta sig vita af nýjum metum.
Guðmunda þakkaði Engilbert fyrir að halda vel utan um peningamál ráðsins og halda metum til haga, sleit því næst fundi.

